
1.​Introducción 
Este ye un documentu en construcción colectiva, que surde del trabayu 
desenvueltu colos integrantes de La Benéfica en dellos momentos: 

1.​ Xunta de trabayu fecha col equipu cogollu de La Benéfica’l miércoles 14 
de febreru de 2024, cola participación de 5 persones. 

2.​ Taller col grupu motor el 28 de marzu de 2024, cola participación de 18 
persones. 

3.​ Taller cola comunidá La Benéfica, el miércoles 1 de mayu, cola 
participación de 40 persones. 

4.​ Conceyu de trabayu realizáu col equipu cogollu de La Benéfica’l martes 
21 de mayu de 2024, cola participación de 5 persones. 

5.​ Xunta de trabayu fecha col equipu cogollu La Benéfica’l martes 27 de 
xunu de 2024, cola participación de 4 persones. 

Les idees qu'apaecen equí ellaboráronse a partir de les notes garraes nes 
sesiones distintes, por eso, son propuestes a dir revisando y ameyorando a lo 
llargo’l procesu de participación. Plantégase una riestra de propuestes 
d'actividaes identificaes poles persones participantes nos talleres. 

El procesu de participación completu axúntase nel Apartáu 4 d’esti documentu. 

 

 

2.​ Plan Estratéxicu  
2.1 VISIÓN.  
La nuestra visión ye construyir un espaciu de dinamización cultural y social nel mediu 
rural, nel que la tradición s’alcuentre cola vanguardia pa fomentar l'intercambiu, la 
creatividá y la comunidá. 

Naguamos por ser un modelu de sostenibilidá, inclusión y participación, onde’l raigañu 
y la identidá local florien, y onde la cultura y la conocencia empoderen a les persones pa 
construyir un futuru afayadizu y conectáu colos raigaños. 

Queremos que La Benéfica de Piloña se reconoza como un espaciu onde toles 
xeneraciones puedan atopase y espresase, celebrando la diversidá y la creatividá, y 

 



 

 

inspirando a otres comunidaes rurales a siguir el so camín escontra un 
desenvolvimientu cultural y social propiu. 

 

2.2 MISIÓN 
La Benéfica de Piloña ye un espaciu cultural y d'espardimientu nel mediu rural, 
comprometíu pa cola promoción de la identidá, la cultura y la conocencia na comunidá.  

La nuestra misión ye ser un puntu d'alcuentru inclusivu, abiertu a la diversidá y al 
diálogu interxeneracional, onde la tradición y la innovación artística s’amiesten pa 
dinamizar social, cultural y económicamente el nuestru territoriu.  

Puxamos pola participación activa del pueblu nes nuestres actividaes, sofitando la 
sostenibilidá, la economía social y el ciudáu del territoriu, col propósitu d’afitar el 
raigañu y la identidá local, de la que caltenemos vivu'l patrimoniu históricu y cultural 
n'harmonía coles tendencies nueves del arte contemporaneu.  

Enfatómonos en ser una organización accesible, inclusiva y apartidista promoviendo 
l'usu del asturianu como llingua vehicular, y trabayando siempre en beneficiu de la 
comunidá, por que La Benéfica sía un espaciu propiu y reconocíu por toles persones. 

 

2.3 VALORES, PRINCIPIOS 
Identidá y Raigón: Valoramos fondamente los nuestros raigaños y la cultura local. 
Creyemos na importancia de caltener y tresmitir el patrimoniu históricu y inmaterial, 
fomentando un sentíu de pertenencia y continuidá al traviés de les xeneraciones. La 
Benéfica ye un espaciu onde la identidá rural vívese, aliéndase y celébrase. 

Diversidá y Inclusión: Esforciámonos por ser un espaciu abiertu y inclusivu, que 
celebre y respete la diversidá en toles sos formes: cultural, funcional, de xéneru, sexual, 
de clase y d'edá. Afalamos el diálogu interxeneracional y la participación activa de tola 
comunidá, asegurando que se sientan y valoren toles voces. 

Creatividá y Vanguardia: Aguiyamos la creación artística y cultural dende un enfoque 
popular, axuntando’l respetu pola tradición con una apertura p’hacia les tendencies 
nueves y formes d’espresión contemporánees. La Benéfica ye un espaciu d’innovación, 
nel que la creatividá afluye llibremente y esperiméntense formes nueves d’arte y 
pensamientu. 

Sostenibilidá y Compromisu pa col Territoriu: Creyemos nun desarrollu que sía 
respetuosu pa cola contorna y pa coles persones. Apostamos pola sostenibilidá 
ambiental, el ciudáu del territoriu y la promoción de la economía social. El nuestru 
compromisu ye con un futuru nel que les xeneraciones d’anguaño y del futuru puedan 
esfrutar d'un entornu saludable y prósperu. 

Cuidáu y Sofitu Mutuu: La Benéfica ye más qu’un espaciu cultural; ye una comunidá 
que se sofita mutuamente. Afalamos el cuidáu y l’autociudáu, creando redes de 

 



 

 

solidaridá y collaboración ente toles persones que formamos parte d'esti proyectu. Equí, 
les relaciones humanes y el bienestar colectivu son prioritarios. 

Participación Comuñal: Somos gracies a la xente del pueblu y trabayamos por que La 
Benéfica sía un espaciu accesible pa toles persones. Puxamos pola participación activa 
de la comunidá na programación y desenvolvimientu de les nuestres actividaes, 
faciendo por que respuendan a los sos intereses y necesidaes. Queremos que toles 
persones se sientan parte de La Benéfica y que-yos preste lo qu'ofrez. 

Apertura al Alderique y la Reflexón: La Benéfica ye un espaciu pal pensamientu 
críticu, l'alderique y l'acción. Aguiyamos la reflexón colectiva en cuantes a los retos y 
oportunidaes d’anguaño, facilitando alcuentros ente persones del ámbito social, 
cultural y artísticu, y la comunidá en xeneral. Equí, el diálogu ye un preséu esencial pal 
cambiu y el progresu. 

Promoción de la Llingua Asturiana: Reconocemos el valor de la nuestra llingua como 
un pegoyu de la nuestra identidá cultural. Promovemos l'usu del asturianu como 
llingua vehicular nes nuestres xeres y llabor, contribuyendo al so reconocimientu. 

 

 

 



 

 

2.4 OXETIVOS Y ACTIVIDAES 

Oxetivu 1: Afalar l’acción comuñal y la tresmisión de 
conocimientos al traviés de la creación y espresión cultural  

Poniendo’l focu nel ámbitu sociocultural, trátase de promover acciones 
comuñales que dexen afrontar dellos desafíos del territoriu, marcaos pola 
escasez de población, l'avieyamientu de la población nes zones rurales, la falta 
d'infraestructures y la falta de conexones de tresporte afayadices,  como son la 
soledá non deseada o non escoyida y l’aislamientu, la perda d’identidá y de la 
memoria colectivo, l’abandonu del territoriu y despoblación, o la perda de 
práctiques y conocimientos tradicionales. 

 

Oxetivu 1.1. Rescatar, revalorizar, tresmitir y caltener vivu’l patrimoniu 
inmaterial histórico-cultural. 

Esti oxetivu busca la recuperación, valoración, tresmisión y apropiación de la 
cultura y los medios de vida de la sociedá rural y la so conocencia sobre'l 
patrimoniu inmaterial históricu-cultural. Van desenvolvese procesos 
d'investigación-acción-participación empobinaos al aprendizaxe colectivu del 
patrimoniu inmaterial históricu-cultural. 

Actividaes 

Actividaes que yá se faen y que se quier siguir faciendo: 

●​ Amagüestu. Intentar dar más puxu a la parte etnobotánica. N’andecha 
con Les Ablanes y con vecinas y vecinos de la zona como Guillermo 
Forcelledo 

●​ Antroxu. En comuña con LaKadarma, Les Ablanes, Ríu Fontoria. 

Actividaes nueves a entamar: 

●​ Organizar rutes etnobotániques y etnográfiques interpretaes. 

●​ Propuestes d’horticultura y cultura fitoforestal sobre castañes, ablanes y 
mazanes: variedaes tradicionales que definieron l’alimentación, la cultura 
y l’arquitectura del conceyu y qu’anguaño tán abandonaes. A comuña con 
Les Ablanes, l’Asociación de Sidra Casera de Piloña. 

Sofitu a otres iniciatives:  

●​ Falando Sele: Completar un archivu de práctiques culturales asturianes y 
folclor tradicional que recupere y caltenga viva la memoria. Crear un 
archivu audiovisual y proyectalu. 

 



 

 

●​ Tornar al Pueblu: Repair café «tradi» d’oxetos, preseos del campu. 

●​ Ríu Fontoria: Anguaño hai asociaciones que yá tán trabayando cola 
memoria colectiva y la tresmisión oral, como’l programa Café, galletines 
y cuentinos, que consiste n’axuntase cola xente mayor y rescatar refranes, 
cosadielles, cuentos, cantares. Esti ye un casu d’un proyectu que funciona 
y que se pue replicar, porque la metodoloxía yá ta descrita. 

 

Oxetivu 1.2. Afalar acciones comuñales y procesos de creación 
colectiva. 

Esti oxetivu buscar afalar la participación ciudadana y l’asentamientu y refuerzu 
de les redes y estructures comuñales pa encarar los retos del territoriu. 
Propónse desendolcar actividaes cola comunidá local pa crear y afitar vínculos 
ente les persones y favorecer l’empoderamientu de les mesmes. 

Actividaes 

Actividaes que yá se faen y que se quier siguir faciendo: 

●​ Taller de formes enerxétiques nueves que pueda derivar na constitución 
de comunidaes enerxétiques. Collaboración con FAEN (Fundación 
Asturiana de la Energía) y OTC (Oficina de Transformación Comunitaria). 

 
Actividaes nueves a entamar: 

●​ Creación d’una radio comunitaria/vecinal, talleres de periodismu de 
proximidá, comunitariu. 

●​ Siguir sofitando la conformación de comunidaes enerxétiques. 

Sofitu a otres iniciatives: 

●​ Cruz Roja: Facer un mapa de la soledá non deseada y l’aislamientu nel 
Conceyu.  

Objetivo 1.3. Crear y perafitar la relación con el texíu asociativo y 
cultural local y asturianu. 

Esti oxetivu quier entamar collaboraciones col texíu asociativo y cultural, local y 
asturianu.  

En resultes, apúestase por curiar les relaciones vecinales del conceyu Piloña y les 
rellaciones col texíu asociativo. 

Actividaes 

Actividaes que yá se faen y que se quier siguir faciendo: 

 



 

 

●​ Participar na plataforma Piloña Participa, como parte del texíu asociativo. 

●​ Formar parte d’Andecha d’Asociaciones, como l’entamáu por Piloña 
Participa, les Xornaes d’Asociacionismu del MUXA y El Prial, les actividaes 
de la Red de Participación del Oriente… 

Actividaes nueves a entamar: 

●​ Mapéu d’asociaciones de Piloña 

●​ Andeches cola comunidá 

Sofitu a otres iniciatives: 

●​ Piloña Participa. Nel añu 2019, entamáu pol Conceyu de Piloña y 
l’Asociación El Prial, surde’l grupu Piloña Participa nel que tán convidaes a 
participar toles entidaes y colectivos del conceyu, col envís de xenerar una 
rede de sofitu mutuu y crear un espaciu d’alcuentru nel que poder 
intercambiar conocencies, recursos y esparder a les iniciatives de les 
participantes.  

●​ Red de Participación del Oriente d’Asturies, Pueblos Solidarios. 

 

 



 

 

Objetivo 2: Dar puxu a espacios d’alcuentru y comunicación 
ente estremaes espresiones artístiques y culturales.  

Esti oxetivu céntrase nel ámbitu artístico-cultural. Naguamos por arriquecer la 
vida comuñal al traviés del arte y fortalecer asina'l texíu social. Al afalar la 
collaboración y l'intercambiu d'idees ente artistes y públicos, contribuyimos al 
desenvolvimientu cultural y a la cohesión social n’entornos rurales. Nun sitiu 
como La Benéfica, allugada na cabeza del conceyu, estes interacciones puen 
dinamizar la vida cultural local, ufiertar oportunidaes nueves pal aprendizaxe y 
la creatividá, y entainar a que se construya una identidá cultural compartida 
qu’axunte a la comunidá. 

Oxetivu 2.1. Xenerar una programación co-creada y popular, que tenga 
en cuenta la diversidá de los públicos y edaes. 

Esti oxetivu plantega estratexes peles que se pueda contribuyir a la creación 
d'arte y cultura dende una perspectiva identitaria. Quier promover 
intervenciones artístico-culturales, cola participación activa de la comunidá 
local. 

Actividaes 

Actividaes que yá se faen y que se quier siguir faciendo: 

●​ Escaparate. 

Actividaes nueves a entamar: 

●​ Organizar actividaes artístiques y culturales, como puen ser teatru, 
música, bailles esperimentales.  

●​ Entamar actividaes descentralizaes, esto ye, nos pueblos y parroquies del 
conceyu, y cola participación activa de les vecinos y los vecinos na 
creación de proyectos artísticos y culturales. 

●​ Enanchar la programación a un públicu infantil y mozo con actividaes 
afayadices. Esto pue favorecer el relevu xeneracional. 

Sofitu a otres iniciatives: 

●​ La Benéfica pue ser la vocera d’otres iniciatives culturales que pasen nel 
territoriu. Esparder l’axenda cultural de Piloña.  

●​ Ellaborar un inventariu d’espacios culturales de Piloña, como son escueles, 
el balneariu, la residencia, retablos, capiyes y otros espacios que puedan 
ser sitios nos qu’entamar actividaes.  

Objetivo 2.2. Crear eventos artísticos qu’incorporen los enclinos 
nuevos nel arte contemporaneu con una perspectiva local. 

 



 

 

Esti oxetivu quier averar l'arte contemporaneu a la xente de toles edaes y facelu 
accesible pa la población de Piloña. Enfótase na accesibilidá al arte 
contemporaneu. 

Actividaes 

Actividaes que yá se faen y que se quier siguir faciendo: 

●​ Una Señora Fiesta. 
●​ L’amuesa d’arte de Boriñes: Artistes Benéficos 
●​ Alcuentru de folclor. 

Oxetivu 2.3. Andechar con otres entidaes pa xenerar programación 
que dea visibilidá a la espresión artística contemporánea y 
vanguardista, y a la cultura popular y tradicional. 

Esti oxetivu tien que ver con crear rede y trabayar en comuña con otres entidaes 
presentes nel territoriu o que quieran averase a él, de forma que la 
programación surda d'esta collaboración, arriqueciendo la vida cultural de la 
comunidá, promoviendo la inclusión y la diversidá. 

Actividaes: 

Actividaes que yá se faen y que se quier siguir faciendo: 

●​ El Vermutazu. En comuña con AMC Bocanegra. 

●​ Festival del Vigulín. 

●​ Festivalín. 

●​ Granja Lab L’Horru. En collaboración con CAPSA 

Actividades nuevas a impulsar: 

●​ Encuentros Corales del Oriente d’Asturies. 
●​ Amueses xunto cola Recicladora Cultural (yá formamos parte de la so 

rede) 

Sofitu a otres iniciatives: 

 

 

 



 

 

Objetivo 3: Puxar por un espaciu mozu d’autoxestión onde la 
rapazada sía protagonista de les actividaes. 

Queremos crear un espaciu dinámicu y autónomu empobináu a la mocedá, nes 
que pueda entamar les actividaes que depués se desenvuelvan. Esti espaciu va 
ser un sitiu afayadizu pa que s’involucre activamente na programación cultural, 
xestione proyectos y esprese los sos intereses y necesidaes. Pente medies d’esti 
enfoque d’autoxestión, queremos dar voz a la chavalería dientro de la comunidá 
y xenerar espacios de participación na vida cultural y social del so pueblu. 

Precísase xenerar un plan de trabayu pa dar puxu a esti oxetivu. 

Objetivo 3.1. Sofitar que mozos y moces puedan programar o 
desenvolver acciones fomentando la creación cultural. 

Esti oxetivu busca averase a la xente nuevo al traviés d'iniciatives de mediación 
cultural que puedan empoderar a esti sector na redolada de Piloña, pa que 
presenten les sos propies propuestes culturales y les estructuren acordies coles 
sos necesidaes y a la capacidá del espaciu. 

Actividaes:  

Delles idees a desenvolver son: 

●​ Formación interna con La Bardal / EPA! 
●​ Crear un grupu de trabayu con xente mozo y facer  talleres pa conocer les 

sos necesidaes. Podría facese un trabayu de campu y unes xornaes nos 
institutos o pueblos onde viven y entamar un primer llabor 
d'investigación: cuántos mozos hai y qué necesidaes tienen. Tamién 
podría facese un tablón de suxerencies nel que puedan decidir les 
actividaes.  

●​ Consultar a El Prial si tienen dél diagnósticu o si trabayen na cuestión de 
la mocedá dende dalgún ámbitu nel conceyu. 

●​ Podría proponese un horariu nuevu dientro de La Benéfica nel que 
puedan autoxestionar les sos actividaes.  

●​ Otres idees d'actividaes empobinaes al públicu nuevo son: talleres de 
teatru, tecnoloxíes nueves, cine, maquillaxe, fotografía, robótica, torneos, 
escursiones. Estos talleres tendríen de ser participativos y que la rapazada 
s’integrase dende'l procesu de diseñu inicial hasta'l final.  

●​ Podría pensase nun sistema d’autofinanciación, que recalden perres en 
delles actividaes que programen pal públicu y que puedan xestionar esos 
recursos pa les sos actividaes. 

●​ La Benéfica pue ser un enllaz, pue convidar a les persones moces a les 
actividaes que tán en marcha y face-yos llegar actividaes y grupos que yá 
hai. 

●​ Mediar col Conceyu p’algamar espacios d'autoxestión. 
 

 



 

 

Objetivo 3.2. Potenciar les relaciones col institutu de L’Infiestu y otres 
instituciones o organizaciones moces. 

Esti oxetivu busca entamar redes con instituciones y entidaes que cuenten cola 
presencia de xente mozo o que na so programación tengan en cuenta a esti 
sector, pa collaborar y arriquecer asina les propuestes pa la rapazada. Tamién pa 
enanchar la capacidá de participación de la chavalería, creando conexones y 
esperiencies con iniciatives estremaes ente sí. 

Actividaes 

Delles idees a desenvolver son: 

●​ Recuperar el coru infantil y xuvenil. 

●​ Collaborar col institutu pa entamar otru tipu d’ociu. 

●​ Dar más puxu a l’asociación de mocedá qu’esiste en Piloña. 

●​ Intercambios cola rapazada d’otros conceyos o provincies. 

●​ Posible financiación: Erasmus Plus, Erasmus Rural, Cuerpu Européu de 
Solidaridá. 

 

 



 

 

Oxetivu 4. Fomentar el sector cultural como oportunidá 
profesional en Piloña. 

L'oxetivu equí ye tresformar el sector cultural nuna fonte verdadera 
d'oportunidaes profesionales en Piloña. Queremos sofitar el desenvolvimientu 
d’iniciatives nueves y formes de cooperación social que non solo arriquezan el 
paisaxe artísticu local, sinón que xeneren un entornu afayadizu pa que los 
proyectos culturales sían sostenibles y esporpollen oportunidaes nueves pa 
quien viven y trabayen n’Asturies. 

 

Objetivo 4.1. Dinamizar y texer redes profesionales qu’ameyoren la 
empleabilidá. 

Esti oxetivu quier afalar la collaboración ente empreses, asociaciones, 
instituciones públiques y otros axentes del ámbitu llaboral, col envís de llantar el 
sofitu mutuu y la comunicación. Al promover estes redes, facilítase la creación 
d’oportunidaes d'empléu nueves y ameyórase la formación profesional, 
contribuyendo asina a una empleabilidá meyor y mayor y al desenvolvimientu 
profesional na comunidá. 

Actividaes: 

Actividaes que yá se faen y que se quier siguir faciendo: 

●​ Crear una bolsa de profesionales del sector cultural de Piloña y 
redolada, pero tamién de toa Asturies. 

●​ Xenerar una base de datos d’artistes, artesanos y trabayadores 
culturales de Piloña y más.  

Actividaes nueves a entamar: 

●​ Ofrecer espacios de trabayu, talleres, coworking, servicios de conexón, 
espacios p’artistes, espaciu pa residencies artístiques, esposiciones, 
incubadores de proyectos, etc.  

Objetivo 4.2. Dar puxu a la profesionalización del ámbitu cultural 
asturianu 

Esti oxetivu busca proponer un modelu de profesionalización del ámbitu cultural 
qu'acabe cola precarización d'esti sector y xenere condiciones d'empléu dignes 
y xustes, que favorezan el desenvolvimientu económicu de forma más ética y 
ameyorando la calidá de vida de les persones. 

Actividaees: 

Actividaes que yá se faen y que se quier siguir faciendo: 

 



 

 

●​ Xornaes Per Caleyes y Senderos. 

●​ Collaboración col proyectu SonEmerxente de Paideia p’artistes musicales. 

Actividaes nueves a entamar: 

●​ Talleres de formación pa profesionalizar el sector cultural: soníu, videu, 
grabación, escenografía. 

●​ Emprestar l’espaciu a profesionales pa que puedan facer talleres. 

●​ Oficina de proyectos artísticos pente medies de la figura del mediador o la 
mediadora cultural que pue orientar y acompañar proyectos artísticos. 

 

 



 

 

3.​ Sistema de gobiernu 

 

 


